
	Ուսումնասիրելով Ձեր 11.03.2024թ. N ՆՄ/ԱՄ-2/8123-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է 2024թ.-ի ՀՀ պետական բյուջեում կատարել վերաբաշխում՝ 1141 «Ընտանիքներին, կանանց և երեխաներին աջակցություն» ծրագրի 11007 «Կյանքի դժվարին իրավիճակում հայտնված երեխաներին ժամանակավոր խնամքի տրամադրման ծառայություններ» և 11018 «Երեխաների խնամքի ցերեկային ծառայությունների տրամադրում» միջոցառումներից տնտեսված միջոցներից նվազեցնելով ընդհանուր 34,848.9 հազ. դրամ, նույնքան գումար ավելացնելով 1160 «Հաշմանդամություն ունեցող անձանց աջակցություն» ծրագրի 11013 «Հաշմանդամություն ունեցող անձանց շուրջօրյա խնամքի ծառայություններ համայնքահենք փոքր խմբային տներում» միջոցառմանը՝ «Ջերմիկ անկյուն» հիմնադրամի կողմից 39 հաշմանդամություն ունեցող անձանց շուրջօրյա խնամքը համայնքային փոքր խմբային տներում կազմակերպելու համար կնքված դրամաշնորհային պայմանագրերի շրջանակներում անբավարար ֆինանսական միջոցները լրացնելու նպատակով:
Այդ կապակցությամբ հարկ է նկատել, որ 1141 ծրագրի երեխաների խնամքի համար նախատեսված 11007 և 11018 միջոցառումներից կատարվում են նվազեցումներ՝ առանց Նախագծին կից NN 4 և 5-րդ հավելվածներում ոչ ֆինանսական արդյունքային ցուցանիշների նվազեցման, որոնց պատճառաբանություններն ու դեռևս տարեսկզբին՝ արձանագրված տնտեսումների պատճառները ներկայացված չեն Նախագծի հիմնավորմամբ:
Հետևաբար, Նախագծի վերաբերյալ վերջնական դիրքորոշում հայտնելու նպատակով խնդրում ենք պարզաբանել՝ արդյո՞ք գնահատվել են նվազեցվող միջոցառումների գծով մինչև տարեվերջ անհրաժեշտ ֆինանսական միջոցների հնարավոր անբավարարության ռիսկերը, որի բացակայությունը կհանգեցնի պետական բյուջեից լրացուցիչ ծախսերի ավելացման, ինչպես նաև ներկայացնել նշված միջոցառումների գծով արձանագրված տնտեսումների պատճառները և հետագայում դրանց հնարավոր ծավալների վերաբերյալ կանխատեսումները:

